
NPETCTABHULW: Muxajno MaHeBCku, MUHUCTEp 3a Npaeaa v
W6paxum MBpaxumn, 3aMEHWK Ha MUHWCTEpOT 3a
npasaa

MOBEPEHULN: BunjaHa Bpuiukocka-BOWKOBCKM, ApXaBeH cekpetap BO

MuHWCTEpCTBOTO 3a Npasaa u

Maja ManjaHoBcka, pakosoauten Ha CekTop  BO
MUH1CTEpPCTBOTO 32 NpaBAa

MPEONOr-3AKOH

3a AononHyBame Ha 3akoHoT 3a Bnanata Ha Peny6nuka MakegoHuja

Ckonje, aekemspu 2009 roguHa

[0 NPETCEOATESNIOT HA COBEPAHUETO HA
PEMNYBNUKA MAKEAOHUJA

CKONJE

Bps ocHoBa Ha 4neHoT 91, anuHeja 2 of YcTasoT Ha PenyBnuka Makegoxuja u
yneHoeute 132 n 137 op [HenosHukoT Ha CobGpaHuneTro Ha Peny6nuka
MakenoHuja, Bnapata Ha Peny6nuka Makegonvja Bu nogHecysa [pearor-
3aKOH 3a gononHyeawe Ha 3akoHoT 3a BnapaTa Ha Peny6nuka MakegoHuja, LUTO TO
YTBPAM Ha cepHuuaTa, oapxaHa Ha 7.12.2009 roguHa.

3a npetctaBHMuM Ha Bnagarta Ha Penybnuka Makeforunja Bo Cobpanueto ce
onpegenexn Muxajno MaHescku, MuHucTep 3a npaeaa v WUpaxum Ubpaxumu,
3aMeHVK Ha MUHUCTEPOT 3a npasfa, a 3a noeepeHuun Bunjana Bpuwkocka-
BolKkoBCky, ApxaseH cekpetap Bo MwunucTepcTBoTO 3a npasaa u Maja
ManjaHoBcka, pakoBoguTen Ha Cektop Bo MUHMCTEPCTBOTO 3a npasaa.

3AMEHUWK HA NMPETCEOATEJNIOT
HA BNAOATA HA PENYBJIUKA

MoaroTeun: Cysaa Morsocka.S /> / (o
KoHTponupan: Mutpa Cnacoscka 4
Oao6pun: CrojaH ToA0POB: 2

ВОВЕД :

I. ОЦЕНКА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИТЕ ЗА ДОНЕСУВАЊЕ НА ЗАКОНОТ

Во досегашната поставеност на државната служба, согласно Законот за државните службеници („Службен весник на РМ” бр. 59/00, 112/00, 34/01 103/01, 43/02, 98/02, 17/03, 40/03, 85/03, 17/04, 69/04, 81/05, 61/06, 36/07, 161/08 и 6/09), државниот секретар  имаше статус на државен службеник од групата на раководни државни службеници и со Законот беа уредени неговиот статус, правата, должностите и одговорностите.

Со Законот за изменување и дополнување на Законот за државните службеници („Службен весник на РМ“бр.114/09) променет е статусот на државниот секретар, односно истиот повеќе нема статус на државен службеник. 
Во функција на поставување на правната рамка за статусот, правата и обврските на државниот секретар потребно е дополнување на Законот за Владата на Република Македонија со посебен дел кој се однесува на државните секретари, од причина што истите се именуваат во министерствата и Секретаријатот за европски прашања и Секретаријатот за спроведување на рамковниот договор. 

II. ЦЕЛИ, НАЧЕЛА И ОСНОВНИ РЕШЕНИЈА

Цел на Законот е да се постави правна рамка на уредување на статусот, правата и обврските на државните секретари.

Донесувањето на Законот за дополнување на Законот за Владата на Република Македонија ќе значи усогласување со Законот за државните службеници. 
Законот се заснова на начелата и принципите на кои е заснован и донесен постојниот Закон за Владата на Република Македонија.

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА 
           За спроведување на овој закон не се потребни дополнителни финансиски средства од Буџетот на Република Македонија.

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОПВЕДУВАЊЕ НА ЗАКОНОТ, НАЧИН НА НИВНОТО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
           За спроведување на овој закон не се потребни дополнителни финансиски средства од Буџетот на Република Македонија .

ПРЕДЛОГ НА ЗАКОН ЗА ДОПОЛНУВАЊЕ НА
ЗАКОНОТ ЗА ВЛАДАТА НА РЕПУБЛИКА МАКЕДОНИЈА
Член 1
Во Законот за Владата на Република Македонија („Службен весник на Република Македонија“ бр. 59/00, 12/03, 55/05, 37/06, 115/07, 19/08 и 82/08) по членот 39 се додава нова Глава ХI-а со три нови члена 39-а, 39-б и 39-в,  кои гласат :
„ХI-а. ДРЖАВЕН СЕКРЕТАР

Член 39-а
 (1)  Државен секретар се именува во министерствата, Секретаријатот за европски прашања и Секретаријатот за спроведување на Рамковниот договор.

           (2)  Државниот секретар го именува Владата, на предлог на министерот, односно функционерот кој раководи со органот од став 1 на овој член.
           (3)  Државниот секретар има статус нa функционер

           (4)  Државниот секретар за својата работа непосредно одговара пред Владата и министерот, односно функционерот кој раководи со органот од став 1 на овој член.

  Член 39-б

           Мандатот на државниот секретар  завршува со мандатот на Владата.
  Член 39-в
      (1) Државниот секретар со својата работа обезбедува ефикасно и ефективно работење на органот, како и обединување на работата на органот; раководи со стручната служба на органот и дава упатства на раководните и другите службеници, особено во контекст на управувањето со човечките ресурси; одговара за унапредувањето на организацијата и условите за работа на органот, уредноста и ажурноста во работата по предметите и вршењето на работите во органот, како и спроведувањето и остварувањето на стратешкиот план, програмата за работа и буџетот на органот; се грижи за навремено спроведувањето на одлуките и заклучоците на Владата, како и насоките и упатствата на функционерот кој раководи со органот; учествува во работата на Генералниот колегиум на државни секретари; координира со подготвувањето на извештаи,предлози, програми, информации и други материјали, како и материјали за седници на Владата, непосредно соработува 
со генералниот секрета на Владата, со другите секретари и функционери кои раководат со други органи; одржува контакти на соодветно ниво со домашни и меѓународни организации, кога за тоа е овластен учествува во работата на работните тела на Собранието на Република Македонија и Владата на Република Македонија, врши и други работи.  
      (2) Државниот секретар ги врши и работите кои ги вршат секретарите во однос на правата, обврските и одговорностите на државните службеници согласно Законот за државните службеници.“

Член 2

          Државните секретари именувани пред денот на отпочнувањето на примената на овој закон, продолжуваат да ја вршат функцијата како државни секретари согласно овој закон.

Член 3

          Државните секретари именувани од редот на раководни државни службеници, согласно Законот за државните службеници („Службен весник на Република Македонија” бр. 59/00, 112/00, 34/01 103/01, 43/02, 98/02, 17/03, 40/03, 85/03, 17/04, 69/04, 81/05, 61/06, 36/07, 161/08, 6/09 и 114/09), пред денот на отпочнувањето на примената на овој закон, по истекот на мандатот се распоредуваат на работно место со звање што го имале пред да се именуваат за државни секретари.

Член 4
          Со отпочнувањето на примена на овој закон престануваат да важат одредбите од членовите 6-а став 2, член 11 став 2 и во член 36 став 2 зборовите „I државен секретар“ и бројот „625“ од Законот за државните службеници („Службен весник на РМ” бр. 59/00, 112/00, 34/01 103/01, 43/02, 98/02, 17/03, 40/03, 85/03, 17/04, 69/04, 81/05, 61/06, 36/07, 161/08, 6/09 и 114/09).
Член 5
          Овој закон влегува во сила осмиот ден од денот на објавувањето во „Службен весник на Република Македонија”, а ќе отпочне да се применува од 22 март 2010 година.

ОБРАЗЛОЖЕНИЕ НА ПРЕДЛОГ-ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ВЛАДАТА НА РЕПУБЛИКА МАКЕДОНИЈА
I. ОБЈАСНУВАЊЕ  НА СОДРЖИНАТА НА 

   ОДРЕДБИТЕ НА ПРЕДЛОГ ЗАКОНОТ 

Со Законот кој се предлага, се врши дополнување на Законот за Владата на Република Македонија („Службен весник на РМ” бр. 59/00, 12/03, 55/05, 37/06, 115/07, 19/08 и 82/08), со што се уредува статусот, правата, должностите и одговорностите, а со цел да се обезбеди целосна усогласување со Законот за државните службеници..

           Законот чие донесување се предлага содржи 5 члена. 

Со член 1 од Предлог-Законот е предвидена нова Глава  во која се пропишани статусот, правата и обврските на државниот секретар. Овој дел од Законот за Владата на Република Македонија содржи три члена. 

Во првиот член утврдени се органите во кои се именува државен секретар, начинот на именување и одговорност. Во вториот член од овој дел утврден е мандатот на државниот секретар. Во третиот член утврдени се правата и обврските на државниот секретар како во однос на државните службеници и другите вработени, така и во однос на функционирањето на органот воопшто.

           Одредбите од вториот до петтиот член од Предлог-законот всушност претставуваат преодни и завршни одредби.
Вториот и третиот член го уредува статусот на постојните државни секретари именувани согласно Законот за државните службеници пред неговите изнмени и дополнувања од септември 2009 година, од редот на раководните државни службеници. Ваквиот приод на уредување во преодните и завршни одредби произлегува од различното правно уредување на статусот на државните секретари, со што целосно е заменета претходна состојба.  Имено, постојните државните секретари кои имаат статус на државни службеници, именувани се од редот на раководните државни службеници, кои согласно одредбите од Законот во времето на нивното именување, по престанувањето на мандатот се враќаат на работно место во звање не пониско од звањето кое го имале пред нивното именување за државни секретари. Заради ваквата затекната состојба, а во насока на правна сигурност и континуитет во работењето, се предлага преодното решение.
Четвртиот член го уредува престанокот на важењето на одредби од Законот за државните службеници кои уредуваат прашања кои се однесуваат на статусот, правата и должностите на државните секретари, а кои се уредени со овој закон или чие опстојување во Законот за државните службеници не соодветствува на постојниот статус на државните секретари.

           Петтиот член од Предлог-законот се однесува на влегувањето во сила на овој закон.

II. МЕЃУСЕБНА ПОВРЗАНОСТ НА РЕШЕНИЈАТА 

СОДРЖАНИ ВО ПРЕДЛОЖЕНИТЕ ОДРЕДБИ

Одредбите од предложениот текст на Законот се меѓусебно поврзани со оглед дека сите се однесуваат на уредување на статусот, правата, должностите и одговорностите, на државните секретари кои се именуваат во министерствата и Секретаријатот за европски прашања и Секретаријатот за спроведување на Рамковниот договор.  

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА
Со предложените решенија за дополнување на  Законот за Владата на Република Македонија се врши усогласување со Законот за државните службеници и стекнување на државниот секретар со статус на именувано лице.

